
verkry en derhalwe ook 'n ander waardesisteem ontwikkel. Hier=
die waardesisteem sal dan essensieel 'n sisteem wees wat ont=
wikkel uit die gedragsmodifikasiereéls waaraan hulle onderwerp
word. Dit is moontlik dat die dowe kind, onder hierdie omstan=
dighede, nooit leer verstaan waarom sekere gedragswyses "reg"
of "verkeerd" is nie. Die wet van oorsaak en gevolg geld binne
die gedragsmodifikasiebenadering, sonder dat die individu

betrek word by 'n leerproses wat sy wéreld sinvol maak.

Erikson beskryf die proses van sosialisering in terme van agt
lewensfases. Hy reken dat die mens in. elk van hierdie
agt lewensfases gekonfronteer word met 'n krisis. Die wyse
waarop hierdie krisis hanteer en verwerk word, sal persoonlik=
heidsontwikkeling grootliks bepaal. (1959:52) Die agt lewens=
fases waaruit Erikson se model bestaan is: Vertroue versus
Wantroue (die periode vanaf geboorte tot op 18 maande),
Outonomie versus Skaamte en Twyfel (vanaf 18 maande tot onge=
veer 3 jaar), Inisiatief versus Skuld (vanaf 3 jaar tot 6 jaar),
Ywer versus Minderwaardigheid (vanaf 6 jaar tot 11 jaar),
Identiteit versus Rolverwarring (die tydperk van adolessensie),
Intimiteit versus Isolasie (die jong volwassestadium ), Voort=
planting versus Stagnasie (die volwassestadium ), Volledigheid

versus Wanhoop (bejaardheid).

4.3 DIE VERLOOP VAN DIE SOSIALISERINGSPROSES

4.3.1 VERTROUE VERSUS WANTROUE

Die hoeksteen van die ontwikkeling wvan persoonlikheid,
is geleé in die baba se vermoé& om 'n gevoel van vertroue
te ontwikkel. 1In die babastadium het die baba fisiese
versorging nodig. Ook is dit belangrik dat die baba nie
blootgestel word aan vrees en onsekerheid nie, en dat

'n sielkundige verbondenheid met die kind se primére

versorger, gewoonlik die moeder, ontstaan. Wanneer

